
Sa Ou Moe

Marina Davis

SA 'OU MOE 'I LE PO
MA FAI LA'U MITI

FA'ASOLO O'U MAFAUFAUGA
'I ASO 'A 'O TA LAITI

TAU LE MANINO 'I LA'U VA'AI
'I LOU TU MAI

LOU SI'U FOFOGA MALU
'O LO'O TAU VALA'AU MAI

NOFO 'ITA 'I LE MOTU TU FUA
TANUMIA 'ITA 'I LE VAO MATUA

'OI AUE, LO'U FATU 'A PE
TALU AI 'OE, LA'U PELE

'E LE MAFAI 'ONA 'OU MOE
'I LE GASESE 'O VAI TAFE

'A 'E ALA MAI 'I OU TOFAGA
'UA NA 'O 'OE, PELE, 'I LO'U AGAGA

'E LE FA'AGALOIGA
'O TAIMI 'O EVAEVAGA
'E FA'AMAVAE TA 'UA

'INA 'UA TATAFA MAI 'O ATA
O'U FO'I 'I LO'U 'AIGA

'AE TU 'I LE ALA
FA'ATOFA MA LE MAILIGI

'O O'U LOIMATA
NOFO 'ITA 'I LE MOTU TU FUA

TANUMIA 'ITA 'I LE VAO MATUA
'OI AUE, LO'U FATU 'A PE
TALU AI 'OE LA'U PELE

'E LE MAFAI 'ONA 'OU MOE
'I LE GASESE 'O VAI TAFE

'A 'E ALA MAI 'I OU TOFAGA
'UA NA 'O 'OE PELE 'I LO'U 'AGAGA

PE OSO A'E PEA LE LA
'I ASO 'UMA

'E FA'AULI FO'I 'O MAUGA
PE 'A LATA MAI TIMUGA

'AE 'E LE MAFAI 'E VAI 'E TELE
NA TINEI A LE 'ALOFA

'E FA'APENA LOU 'ALOFA

MO 'OE 'I ASO 'UMA
NOFO 'ITA 'I LE MOTU TU FUA

TANUMIA 'ITA 'I LE VAO MATUA
'OI AUE, LO'U FATU 'A PE
TALU AI 'OE LA'U PELE

'E LE MAFAI 'ONA 'OU MOE
'I LE GASESE 'O VAI TAFE

'A 'E ALA MAI 'I OU TOFAGA
'UA NA 'O 'OE PELE 'I LO'U 'AGAGA

